
को दिया जाने वाला उत्तर

देश में पर्यटन अवसंरचना

1675.
श्री विजय जवाहरलाल दर्डा :
क्या  पर्यटन मंत्री यह बताने की कृपा करेंगे कि :
(क)  
सरकार ने देश में पर्यटन अवसंरचना को बढ़ावा देने और पड़ोसी देशों विशेषकर दक्षिण पूर्व एशियाई क्षेत्र के देशों से पर्यटकों को आकर्षित करने के लिए क्‍या कदम उठाए हैं;  
(ख)
विश्‍व में सर्वाधिक पर्यटकों को आकर्षित करने वाला देश कौन-सा है;

(ग)
क्‍या पर्यटन विभाग ने उस देश विशेष में उपलब्‍ध अवसंरचना और अन्‍य सुविधाओं का अध्‍ययन किया है और यदि हां, तो तत्‍संबंधी ब्‍यौरा क्‍या है; और
(घ)
भारत में आने वाले पर्यटकों की समस्‍याएं कौन-कौन सी हैं और सरकार उन समस्‍याओं का समाधान किस प्रकार से करने का विचार रखती है?
उत्तर
पर्यटन राज्‍य मंत्री (स्‍वतंत्र प्रभार)         (श्री श्रीपाद नाईक)
(क) से (ग) : पर्यटन मंत्रालय देश में पर्यटन अवसंरचना की बढ़ोत्‍तरी हेतु ‘गंतव्यों एवं उत्‍पादों हेतु उत्‍पाद/अवसंरचना विकास’ (पीआईडीडीसी) स्‍कीम के दिशा-निर्देशों के तहत राज्‍य/संघ राज्‍य क्षेत्र सरकारों के साथ हुई प्राथमिकीकरण बैठकों के दौरान पहचानी गई पर्यटन परियोजनाओं को योजना दिशा-निर्देशों के अनुपालन, परस्‍पर-प्राथमिकता एवं निधियों की उपलब्‍धता की शर्त पर केन्‍द्रीय वित्‍तीय सहायता (सीएफए) प्रदान करता है । 11वीं पंचवर्षीय योजना तथा वर्ष 2012-13 एवं 2013-14 के दौरान विभिन्‍न राज्‍यों और संघ राज्‍य क्षेत्रों हेतु पर्यटन परियोजनाओं की संख्‍या एवं स्‍वीकृत राशि निम्‍नलिखित है :
	वर्ष
	परियोजनाओं की संख्‍या
	स्‍वीकृत राशि (करोड़ रूपए में)

	11वीं योजना के दौरान
(2007-2012)
	1226
	4090.31

	2012-13
	136
	929.84

	2013-14
	261
	1801.54


वर्ष 2011, 2012 और 2013 के दौरान दक्षिण पूर्व एशिया क्षेत्र से भारत में विदेशी पर्यटक आगमन की संख्‍या निम्‍नानुसार है :
	क्र.सं.
	देश का नाम
	2011
	2012
	2013

	1.
	इंडोनेशिया
	32530
	29559
	33747

	2.
	मलेशिया
	208196
	195853
	242649

	3.
	म्‍यांमार
	25043
	30588
	34916

	4.
	फिलीपाइन्‍स
	31151
	33323
	42224

	5.
	सिंगापुर
	119022
	131452
	143025

	6.
	थाइलैंड
	92404
	105141
	117136

	7.
	वियतनाम
	9809
	11332
	12312

	8.
	अन्‍य
	3600
	3666
	4045

	
	कुल
	521755
	540914
	630054


वर्ष 2011, 2012 और 2013 के दौरान पड़ोसी देशों से भारत में विदेशी पर्यटक आगमन की संख्‍या निम्‍नानुसार है :
	क्र.सं.
	देश का नाम
	2011
	2012
	2013

	1.
	अफगानिस्‍तान
	89605
	95231
	111370

	2.
	नेपाल
	119131
	125375
	113790

	3.
	पाकिस्‍तान
	48640
	59846
	111794

	4.
	बंगलादेश
	463543
	487397
	524923

	5.
	श्रीलंका
	305853
	296983
	262345

	6.
	भूटान
	15489
	15266
	15016

	
	कुल
	1042261
	1080098
	1139238


अंतर्राष्‍ट्रीय पर्यटक आगमन में फ्रांस शीर्ष स्‍थान पर बना हुआ है और वर्ष 2010, 2011 और 2012 के दौरान फ्रांस में आए पर्यटकों की संख्‍या  क्रमश: 77.6 मिलियन, 81.6 मिलियन और 83.0 मिलियन रही ।
पर्यटन मंत्रालय ने वर्ष 2011 में ‘विश्‍व के चुनिंदा देशों के साथ पर्यटन सेक्‍टर की प्रतिस्‍पर्धा’ पर अध्‍ययन संचालित किया जिसमें अवसंरचना, आवास और मार्केटिंग आदि सहित कई घटक शामिल हैं ।
(घ) : अंतर्राष्‍ट्रीय पर्यटक आगमन के संदर्भ में पर्यटन के विकास को प्रतिकूल रूप से प्रभावित करने वाले कुछ महत्‍वपूर्ण अवरोध/अंतराल अभिज्ञात किए गए हैं, जैसे कि वीजा प्रणाली, पर्यटक वाहनों के लिए बाधारहित यात्रा, सुरक्षा और संरक्षा, बेहतर और स्‍वच्‍छ अवसंरचना, वहनीय आवास और उन्‍नत कनेक्‍टिविटी ।

अंतर्राष्‍ट्रीय पर्यटक आगमन बढ़ाने हेतु अवरोधों/अंतरालों को दूर करने के लिए, पर्यटन मंत्रालय संबंधित अधिकारियों के साथ इलेक्‍ट्रानिक वीजा के लिए प्रयास कर रहा है । पर्यटन मंत्रालय बेहतर सुरक्षा, स्‍वच्‍छता, करारोपण को तर्कसंगत बनाने और अवसंरचना विकास के लिए राज्‍यों/संघ राज्‍य क्षेत्रों को संवेदनशील और भागीदार भी बना रहा है । 

इसके अतिरिक्‍त, देश में पर्यटन को बढ़ावा देने के लिए पर्यटन मंत्रालय अपने सतत कार्यकलापों के भाग के रूप में देश के विभिन्‍न पर्यटन गंतव्‍यों और उत्‍पादों का संवर्धन करने और देश में विदेशी पर्यटक आगमन बढ़ाने के लिए इन्‍क्रेडिबल इंडिया ब्रांड-लाइन के तहत अंतर्राष्‍ट्रीय और घरेलू बाजारों में प्रिंट, इलेक्‍ट्रॉनिक, ऑनलाइन और आउटडोर मीडिया अभियानों को वार्षिक रूप से जारी करता है । इसके अतिरिक्‍त, भारत की पर्यटन क्षमता को प्रदर्शित करने और देश में पर्यटक आगमन बढ़ाने के उद्देश्‍य से विदेश स्‍थित भारत पर्यटन कार्यालयों द्वारा महत्‍वपूर्ण और संभावित पर्यटक सृजक विदेशी बाजारों में अनेक संवर्धनात्‍मक गतिविधियां चलाई जाती हैं । इन संवर्धनात्‍मक गतिविधियों में यात्रा मेलों और प्रदर्शनियों में भागीदारी, रोड शो, भारत परिचय सेमिनारों एवं कार्यशालाओं का आयोजन, भारतीय भोजन एवं सांस्‍कृतिक उत्‍सवों का आयोजन एवं समर्थन, ब्रोशरों का प्रकाशन, संयुक्‍त विज्ञापन और ब्रोशर समर्थन देना और मंत्रालय के आतिथ्‍य कार्यक्रम के तहत देश की यात्रा करने के लिए मीडिया हस्‍तियों, टूर प्रचालकों और विचारकों को आमंत्रित करना शामिल हैं । 
*******
